
Tuhaqtitauyuqhaq

Naunaitqutait Tautuqtitiyut Naguuynik
Aallanguqtittinikmik ukununga Nunavunmi Ilihaqtunut

IQALUIT, Nunavut (Appitilirvik 10, 2007) – Nutaak tuyulihaaktaat Qauyihaqtauhimayut
Kanatami Havakvianit Ilinniaqtuliqinikkut naunaitqutaani ukuninga Kanatami Ilihakviini
Naunaitqutigiyaini takunnaqtuq havaktainik Nunavut Kavamangakunit ilinniaqtuliqinikkut
hakugiktitivluni piyut ilinniaqtuliqinnikut ikayuqhugitlu ilihaqtunik ilihaqtamingnik.

“Naunaitqutaini tautuqnaqtuq kavamatkut havakhimmaaktainik aqiliqtuivlutiklu tunihiplutik
nakuukpiaktunik ihuaqtuniklu ilihautikhainut Nunavummiutanut”, uqaqtuq Ilinniaqtuliqiyit
Ministanga Ed Picco. “Pihimmaaktakkut havakhimayavut 2006mi ilihiplugitlu aallanik
ikayuutighaptingnik ihivriuqhiutikhanut, tauqtuqhugit ukuatlu malruqnik ilihautikhanut
ikayuutighaptingnik hakugikhiutigilugulu ilihautikhanut havaktaptingnik.”

Ukuat ilihaqtut-ilihaqtitiyut pitjutait Nunavunmi aqhut mikhilaakpiaktuq atuqtaptingni 7ni
ukiuni, imatut ikiklivlutik ilihaqtut atauhiqmut ilihaqtimut Nunavunmi ilihakviini. Naunaitqutaa
aallanguqtuq uumanga 19.2 uumani ukiuni 1999/2000 ilihaqtuni ukiumi uumunga 16.2 uumani
2004/2005.

Naunaittuq Qauyihaqtauhimayut Kanatami titiraqhimayaini naunaitqutainit, nappait ilihaqtitiyuni
Kanatami angiqlilaaktuq 1.3 pusatnik uumanga ukiungitni 1998/1999. Nunavut ukuatlu
Nunattiakmi pihimayuq angitkiyaanit angikliluumiyuni napapaitni ilihaqtitiyuni uumanga
ukiungitni 1998/1999. Nunavut qaangitait ilaini Kanatami ukiungitni 2003/2004 umanilu
2004/2005 imatut 17.8 pusatnik angiqliutivlutik ilihaqtitiyuni.

Ukuat Kavamanga Nunavunmi aqhut havakhimmaaktut ikayuqhutik amihunik ilihaqtunik
naguuyumik iniqtiriangitni ilihaqtamingnik piyaangitni. Uumanga 1999/2000 uumunga
2004/2005, Nunavunmi iniqtiqtiyut ilihaqtamingnik angikliluumiyuq imatut 29.1 pusatnik una
angitkiyauyuq angikliutigiyaini tamaini Kanatami. Kanatami angikliutaat mikitqiyaq 10
pusatmik.

Titiraqhimayuq naunaitqutainik Sikuulihaaktunit uumunga Putuqutilaalikni 12nik ilihaqtuni
naunaitqutaini tamaini Kanatami uumanga 1998/1999 ukununga ukiuni 2004/2005.

